
DAVLAT BOSHQARUV TIZIMIDA MA’NAVIY OMILNING O’RNI 

 

Malikov Behzodjon Qurolovich 

 

Jamiyat hayotini yanda demokratlashtirish, mamlakatni modrenizatsiyalash 

jarayonini takomillashtirish asosida fuqarolik jamiyatini barpo etish fuqarolarimizning 

ma’naviy barkamolligi va salohiyatini muntazam yuksalib borishi bilan uzviy bog’liq 

.O’zbekiston ham demokratik taraqqiyotga erishish uchun jamiyat hayotiga 

rivojlanishning o’ziga xos va mos iqtisodiy, ijtimoiy, huquqiy, siyosiy asoslarini joriy 

etdi .Bu bozor iqtisodiyotiga o’tishning besh asosiy tamoyili negizida davlatimiz 

rahbari tomonidan nazariy asoslab berilgan yaxlit ta’limot va tadrijiy rivojlanish usuli  

─ taraqqiyotning o’zbek modeli sifatida e’tirof etildi . 

Yurtboshimiz ta’biri bilan aytganda, muayyan davlatning qudrati moddiy 

boyliklariga yoxud xarbiy imkoniyatlariga emas, yoshlarning intellektual salohiyatiga 

ko’ra belgilanadi. Shu sababdan hozirgi kunda yuqori texnologik , istiqbolli g’oyalar, 

ixtirolarni amaliyotga tatbiq eta oladigan, innavatsion fikrlash qobilyatini 

shakillantiradigan ta’lim tizimi hamda fan yutuqlariga tayangan innovatsiya faoliyatini 

rag’batlantirish ; iqtidorli yoshlarimizda ilm-fanga bo’lgan qiziqishni yanada 

oshirish,ularning ilmiy-intellektual salohiyatini ro’yobga chiqarish uchun kengroq 

imkoniyatlarni yuzaga keltirish; xorijiy mamlakatlarning ko’zga ko’ringan 

mutaxassislarini jalb etish va shu orqali jahonda nufuzli ilmiy markazlar bilan o’zaro 

manfaatdor bo’lish; eski texnika va texnalogiyalar asosida ishlayotgan istiqboli 

bo’lmagan korxonalarni tugatish va ular o’rnida yangi zamonaviy ishlab chiqarish 

quvvatlarini tashkil etish; fan sohasida innovatsiya mahsulotlarini yaratish va uni 

ishlab chiqarishga joriy qilish bilan shug’ullanuvchi tadbirkorlik sub’yektlari sonini 

oshirish alohida o’rin egallayotganligini aytish joiz.Bu tadbirlarning amalga oshirilishi, 

o’z navbatida, yangi ish o’rinlarini tashkil qilish, ishsizlik muammosini hal etishga ham 

xizmat qiladi. 

Hozirgi shiddat bilan o’zgarayotgan dunyoda yengilmas kuch zamonaviy qurol-

yarog’lar, moddiy va molyaviy resurslar emas, balki ma’naviyat ekanligini hayotning 

o’zi tasdiqlamoqda. Moddiy va moliyaviy resurslar texnalogik jarayonlarni 

jadallashtirishi mumkin, lekin ma’naviy asosgina shu texnik yechimlarning 

yaratuvchisi bo’lgan insonga kuch-quvvat beradi. Ayni chog’da texnalogik taraqqiyot 

natijalari insonning intellektual salohiyati, bilim va tajribasining oshishiga 

ko’maklashadi. 

Davlatimiz rahbari ta’kidlaganidek,”…xozirgi murakkab va tahlikali zamon 

talablari, jamiyatimizni yangilash, mamlakatni modrenizatsiya qilish bilan bog’liq 

maqsadlarimizga uyg’un va hamohang ravishda hayotning o’zi oldimizga yangi-yangi 

vazifalarni qo’ymoqda”. 

Modrenizatsiya murakkab ijtimoiy-madaniy fenomen hisoblanib, u orqali inson 

va jamiyat faoliyatining barcha sohalarida o’zgarishlar ro’y beradi. Natijada ijtimoiy-

madaniy hayotda yangi tushunchalar paydo bo’ladi. Shu bois, mamlakatimizda 

modrenizatsiya jarayonlari avj olar ekan, ularning markazida turgan  sub’yekt ─ inson 

tarbiyasi, farzandlar taqdiriga beparvo bo’lmasligimiz, ta’lim-tarbiya tizimini muttasil 

takomillashtirib borishimiz, bunda soha oldiga zamon qo’yayotgan talablarni yodda 

tutish barobarida milliy ahloq, milliy ma’naviyat ildizlariga tayanmog’imiz kerak. 

Birinchidan, millatning ma’naviyati, ilg’or qarashlari, milliy qadriyatlari,urf-

odatlari, odamlarni jipslashtiruvchi milliy an’analar mazkur jarayonda ishlab chiqarish 

munosabatlariga singdirib borilishi lozim. Zero, modrenizatsiya sharoitida millat, 

avvalo, yoshlarning diniy,dunyoviy, milliy qadriyatlarimizdan vos kechmasligi, 

aksincha ma’naviyatning asosini tashkil etadigan mehr-oqibat, murvvat, halollik, 

poklik, adolat, insof singari yuksak fazilatlardan samarali foydalanishi muhim . 

Ikkinchidan, modrenizatsiyon jarayonlarning muvaffaqiyatli kechishi taraqqiy 

topgan davlatlarning ijobiy tajribasini o’tganish va chuqur tahlil etish bilan bog’liq. 

ⅩⅩ asr oxiridagi moliyaviy inqirozdan so’ng qayta oyoqqa turib, iqtisod sohasida 

mo’jiza yaratgan qator davlatlar tajribasi bu mamlakatlar qo’lga kiritgan yutuqlarning 

siri ularning milliy o’zligi va ma’naviyati bilan bog’liq ekanligini ko’rsatadi. Xususan 

bu xalqlarda o’zbeklarga xos yuksak ma’naviy fazilatlar, fidoyilik, vatanparvarlik, 

jamoaga sodiqlik, mardlik, halollik, bir so’z bilan aytganda, hayotiy e’tiqodini 

shakllantiradigan xislatlarning inson ongiga chuqur singdirilishi jamiyat taraqqiyotida 

ma’naviy omilning hal qiluvchi rolidan dalolat beradi.  

Uchinchidan, jamiyat modrenizatsiyasi globallashuv sharoitida 

kechayotganligini,shuningdek, yagona jahon madaniyatini qaror toptirish, xalqlarning 

madaniy-ma’naviy o’zagini zaiflashtirish maqsadlariga qaratilgan g’oyaviy xurujlar 

olib borilayotganligini e’tiborga olish zarur . Bundan ma’naviy tahdid, yod 

g’oyalarning singdirilishi insonlarni mustaqil fikrlashdan, milliy his-tuyg’ulardan 

mahrum qilib, ularni ojiz himoyasiz va mute qilib qo’yishi mumkinligini nazarda tutish 

darkor. 

To’rtinchidan, modrenizatsiya zamonaviy kommunikatsiya va axborot 

texnalogiyalari imkoniyatlaridan samarali foydalanishni, shiddat bilan kechayotgan 

voqea-hodisalar oqimida kata hajimdagi axborotning mazmunini anglash, uni to’g’ri 

talqin  etib, xulosalar chiqarishni talab qiladi. Ijobiy va salbiy axborotni farqlash, 

yaxshi ma’lumotni o’zlashtirish va zararlisini rad etish esa modrenizatsiya 

jarayonlarining faol ishtirokchisi bo’lgan insondan keng dunyo qarash, kuchli 

tafakkurga, yuksak ahloqqa ega bo’lishni taqozo etadi. 

Beshinchidan jamiyatni modrenizatsiyalash faqatgina ishlab chiqarish, 

texnalogiya sohalarini qamrab olmasdan, mamlakatdagi demokratik jarayonlarning 

yanada avj olishiga ham ta’sir etadi.Yurtboshimiz qayd etganidek, “Demokratiya, 

avvalambor, ma’naviy mezonlar asosida boshqariladigan kuchli  huquqiy davlat, 

kuchli fuqarolik jamiyatidir”.  

Shu ma’noda, mamlakatimizni modrenizatsiya qilish va yangilash borasida olib 

borilayotgan islohatlar ma’navi-madaniy yuksalish hamda barkamol avlodni 

shakillantirishda muhim ahamiyat kasb etadi.  

